भारत सरकार
सड़क परिवहन और राजमार्ग मंत्रालय
राज्‍य सभा
अतारांकित प्रश्‍न सं. 1541

सोमवार, 1 जनवरी, 2018/11 पौष, 1939 (शक)
नए वाहनों का पंजीकरण
1541. श्री नरेश गुजरालः 
क्या सड़क परिवहन और राजमार्ग मंत्री यह बताने की कृपा करेंगे किः
(क) देश के कितने राज्यों ने नए वाहनों को पंजीकृत करने का अधिकार आर.टी.ओ. की बजाए डीलरों को सौंपा है;

(ख) उन राज्यों के नाम क्या हैं; और
(ग) क्या इसके परिणामस्वरूप भ्रष्टाचार में कमी आई है?

उत्‍तर
सड़क परिवहन और राजमार्ग मंत्रालय में राज्‍य मंत्री
(श्री मनसुख एल. मांडविया)
(क): मोटर यान अधिनियम, 1988 की धारा 44 के प्रावधानों के अनुसार और धारा 65(2)(ख) द्वारा प्रदत्‍त शक्‍तियों का प्रयोग करते हुए, राज्‍य सरकार पंजीकरण और अन्‍य निर्धारित प्राधिकारियों की नियुक्‍ति, कार्य और कार्य-क्षेत्र के लिए नियम बना सकती हैं । तदनुसार, कुछ राज्‍यों ने राज्‍य मोटर यान नियमों को संशोधित करके प्रथम बिक्री पर गैर-परिवहन वाहनों के पंजीकरण के लिए डीलरों को अधिकार सौंप दिए हैं ।   
(ख): उपलब्‍ध सूचना के अनुसार, राजस्‍थान, राष्ट्रीय राजधानी क्षेत्र दिल्‍ली और पंजाब में डीलर प्‍वाइंट रजिस्ट्रेशन सिस्‍टम सफलतापूर्वक चल रहा है । 
(ग): इस प्रणाली में ह्यूमन इंटरफेस को न्‍यूनतम किया गया है जिससे किराया मांगने की पद्धति कम हो गई है ।

